
2020KO URTARRILAREN 13KO
TOKIKO GOBERNU BATZARRA

Lazkaoko Udaletxean, bi mila eta hogeiko urtarrilaren hamahiruan, arratsaldeko
bostetan, Lazkaoko Udalaren Tokiko Gobernu Batzarra biltzen da, aurrez honetarako
deialdia egin delarik, Kepa Zubiarrain Erauskin Alkatearen lehendakaritzapean. Bertaratu-
tako zinegotziak honako hauek dira: Amagoia Naldaiz Mingo, Joxemai Ormazabal Sukia
eta Maialen Amundarain Irizar.

Bere ezin etorria adierazi du Aitor Altuna Oiarbide zinegotziak
Idazkari lanetan Ifaki Eskisabel Zurututzak dihardu.
[.- AURREKO AKTA.-
Alkateak bilkurari hasiera eman ondoren, bertaratutakoen onespenera aurkezten

da 2019ko abenduaren 23an egindako bilkurako akta, idatzita dagoen moduan onartzen
delarik.

II.- FAKTURAK.-

Ondoren Udaletxera azkenaldi honetan etorri diren fakturak aztertzen dira. Aztertu
ondoren 2019ko ekitaldiko aurrekontuari dagokion 112 zbk.dun fakturen zerrenda, bere
espedientean dagoena, LAUROGEITA HAMAIKA MILA SEIEHUN ETA LAUROGEITA ZAZPI
EURO ETA HIRUROGEITA HEMERETZI ZENTIMO (91.687,79 €)takoa onartzea erabakitzen
da.

I1I.- ELOSEGIKO BERRURBANIZAZIOA UDALETXE PAREAN OBRAREN LEHEN OBRA EGI-
AZTAGIRIA.-

“Elosegiko berrurbanizazioa Udaletxe parean” lanen obra zuzendaritza daramaten
Pedro Izaskun arkitektoak eta Estibaliz Igartua arkitekto teknikoak, lanen lehen obra
egiaztagiria egin dute. Lehen obra egiaztagiriaren zenbatekoa HIRUROGEITA ZAZPI MILA
ZAZPIEHUN ETA LAUROGEITA ZORTZI EURO ETA BERROGEITA LAU ZENTIMO ======
(67.788,54 €) takoa da, BEZ barne. Lanak, Sasoi Eraikuntzak S.L. ari da burutzen.

Udal arkitekto teknikoak obra-egiaztagiri hau aztertu eta bere oniritzia eman dio.

Hau guztiaren aurrean, Tokiko Gobernu Batzarrak, bertaratutako bere partaide
guztien aldeko botoekin, “Elosegiko berrurbanizazioa Udaletxe parean” lanen obra egiaz-
tagiria onartzea erabakitzen du.

1V.- BENEDITARREN FUNDAZIOARI EKARPENA.-

Alkateak esaten du Beneditarren Fundazioan udala kidea dela eta Fundazioaren
gastuei aurre egiteko hitzarmen bat izenpetuta dagoela eta udal aurrekontuan horretara-
ko partida jasota dagoela. Eta gaineratzen du horren arabera, eta 2020 ekitaldiari dago-




kionean, udalak fundazioari hogeita bi mila euroko (22.000 €) diru-ekarpena egiteko pro-
posamena egiten duela.

Tokiko Gobernu Batzarrak, bertaratutako bere partaide guztien aldeko botuekin,
Beneditarren fundazioari HOGEITA BI MILA EUROko (22.000 €) diru-ekarpena egiteko
proposamena onartu egiten du.

V.- HEZKUNTZA ETA EUSKARAKO DIRU LAGUNTZAK .-
Hezkuntza eta Euskarako zinegotziak egindako proposamenen aurrean Tokiko Go-
bernu batzarrak honako diru laguntza hauek ematea erabakitzen du:

- Lazkao Txiki Musika Eskola.-

2020ko aurrekontuan aurreikusitako diru laguntzaren erdia, hau da, 27.500 € orain
ematea.

- Euskara ikasleei.-
Maizpide Euskaltegian 2019ko urrian, azaroan eta abenduan euskara ikasten aritu
diren eta diru laguntzara heltzeko baldintzak betetzen dituzten ikasleei, bakoitzari 120 €

ematea, guztira 1.320 €, bere espedientean dagoen zerrendan azaltzen diren lagunen ara-
bera.

VI.- GALDERA ETA ERREGUAK.-

Ormazabal zinegotziak (EH Bildu) esaten du hil honen 30erako greba orokorra
deituta dagoela eta egun horretan ohiko osoko bilkura egitea aurreikusita dagoenez baita
ere, osoko bilkuraren egitea aldatzea eskatzen duela bere taldearen izenean.

Alkateak esaten dio erantzungo diola.

Ormazabal zinegotziak, lehen URBASA zen gunean makinak dabiltzala lanean eta,
zer ote denari buruz galdetzen du.

Alkateak erantzuten dio bazekiela eta udal teknikariei esan diela begiratzeko zer ari
‘ote diren.

VII.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko seiak laurden gutxi direnean nik, Idazkariak, guztiaren akta jaso eta ziurta-
tzen dudalarik. -y ¥ o

